
Санхүүгийн зохицуулах хорооны эрх зүйн байдлын тухай хуулийн 6 дугаар зүйлийн  6.1.2, 6.2.3, 6.2.4, Даатгалын тухай хуулийн 13 дугаар зүйлийн 13.1.3, 14 дүгээр зүйлийн 14.1, 14.2.1, Даатгалын мэргэжлийн оролцогчийн тухай хуулийн 5 дугаар зүйлийн 5.1.4, 6 дугаар зүйлийн 6.1, 6.2.1 дэх заалтыг тус тус үндэслэн ТОГТООХ нь: 
	1.Санхүүгийн зохицуулах хорооны 2019 оны 02 дугаар тогтоолоор баталсан “Даатгалын багц дүрэм”-ийн нэгдүгээр хавсралт “Даатгагч болон даатгалын мэргэжлийн оролцогчид тавигдах шаардлага, дагаж мөрдөх үзүүлэлт”-д дор дурдсан агуулга бүхий 2.20, 2.20.1, 2.20.2, 2.21, 2.22, 3.4.2.6.ж1 дахь заалтыг тус тус нэмсүгэй:
	“2.20.Даатгалын байгууллага нь үйл ажиллагаандаа цахим болон аливаа дэвшилтэт технологийн шийдэл ашиглах бүрд Хороонд мэдэгдэх ба дараах шаардлагыг дагаж мөрдөнө:”
“2.20.1.цахим болон аливаа дэвшилтэт технологийг ашиглах талаар нарийвчлан зохицуулсан дотоод журамтай байх;”
“2.20.2.гуравдагч этгээдийн хөгжүүлсэн цахим болон аливаа дэвшилтэт технологийн шийдлийг ашиглах тохиолдолд гуравдагч этгээдтэй байгуулах хамтран ажиллах гэрээний төсөлтэй байх.”
“2.21.Хороо нь цахим болон аливаа дэвшилтэт технологийн шийдлийн онцлог цар хүрээнээс хамааран тусгайлсан шаардлага тавьж болно.”
“2.22.Даатгагч энэ журмын 2.20-д заасан шаардлагыг хангасан нөхцөлд тус мэдээллийг Хороо өөрийн цахим хуудсанд байршуулснаар даатгагч цахим болон аливаа дэвшилтэт технологийн шийдлийг үйл ажиллагаандаа ашиглана.” 
	“3.4.2.6.ж1Даатгалын хэлбэр тус бүрийн хувьд даатгалын зуучлагч, даатгалын төлөөлөгчид олгох даатгалын орлогын шимтгэлийн дээд хувь хэмжээ”
	2.Санхүүгийн зохицуулах хорооны 2019 оны 02 дугаар тогтоолоор баталсан “Даатгалын багц дүрэм”-ийн нэгдүгээр хавсралт “Даатгагч болон даатгалын мэргэжлийн оролцогчид тавигдах шаардлага, дагаж мөрдөх үзүүлэлт”-ийн 3.6.2, 6.2 дахь заалтыг дор дурдсанаар өөрчлөн найруулсугай:
	“3.6.2.даатгагч нь 20.0 сая төгрөг ба түүнээс дээш дүн бүхий даатгалын шимтгэлийн орлоготой ажилласан өөрийн даатгалын төлөөлөгч нарын жагсаалт, тухайн төлөөлөгч нарт олгосон төлбөр хөлс, даатгуулагч, даатгалын гэрээний талаарх мэдээллийг улирал бүр өөрийн цахим хуудсанд байршуулж, олон нийтэд ил тод мэдээлнэ.”   
	“6.2.Даатгагчтай бичгээр байгуулсан хамтран ажиллах гэрээтэй байх бөгөөд тус гэрээнд даатгалын төлөөлөгчийн шимтгэл олгох нөхцөлийг даатгалын хууль тогтоомж болон компанийн ТУЗ-өөс баталсан хувь хэмжээнд нийцүүлэн даатгалын хэлбэр тус бүрээр тусгасан байна.”
	3.Санхүүгийн зохицуулах хорооны 2019 оны 02 дугаар тогтоолоор баталсан “Даатгалын багц дүрэм”-ийн арваннэгдүгээр хавсралт “Маягт СЗХ04143. Даатгалын төлөөлөгчийн үйл ажиллагааны тайлан” маягтын “Даатгалын гэрээ хийсэн байгууллага” баганын ард “Даатгалын хэлбэр” гэх баганыг нэмсүгэй. 
	4.Тогтоолын хэрэгжилтэд хяналт тавьж, олон нийтэд мэдээлэхийг Ажлын алба /Т.Жамбаажамц/-нд даалгасугай.

